
Werãrã dji jῦrẽbada 
Krindjada kirã tãntoa 

mama nῦmua

Dãrẽã pãnῦã, Elenarã jamabemarã drua aña wuãpedadara 

Comarcadaa Ngabe-Bugledaa, dji puru Jarabadaa, Imama Puru. 

Peradja bua Wuadibida nẽnbua idji djaramẽ nẽnburudira. 

Nawuenarã bedeabaria Ĩnbanamẽ, bakurumẽ idjabari 

kabudꓥdumẽ bedeabaria. Dji zezara dji papame trajaburu 

panabadaa biara babaria dji papa djoramẽ bia jarabariberã:

 
-Ejũãrã nẽkabara diabariberã. Krindjada 

bia izabe. Edabaria, Jũma akũbaria, 

mukĩrãka.

ꓥntãa akῦbua, edaa akuburude adidji djida kobuda unuzida 

idjaba bokorroda unuzia. Akῦbua nokodea, jẽndabida 

akῦbua, ẽmberãrãzida akῦbua. Idjaba bakuru akῦbude dozida 

trꓥanumuda ῦribaria idjido trꓥãnbizida. Wichiwichicha, 

mãngude jῦmãã akῦbaria kabudꓥduzida: zawῦã trajabadada, 

nẽnburꓥdada idjaba adjirãnã karebapãnῦda. Edaude edebarida 

kuãda ãdjitea idjabari jarabaria ẽmberãrã tꓥgarãnãmarẽã.

Elenarã dau Pidjia kirua 
mãã minã jũma akũbuda.

Baẽda jãwua bua, ῦnbea baẽã, idjaba 

deuremiaẽã mãndeba pira puazia.

Kebara ewuari bianῦmẽinẽ, idjira kabῦdꓥdu akῦbude 

ewuarira wuãbaria doikaba akῦbude. Nãῦrãrã puanῦmunẽ 

trajababaria, nẽponorã baira nῦmebaria, kekerrerãda bedea 

pãnuã. Kabaẽne,       Elenarã daupera 

buruba idji epaletada kuburꓥde jῦẽburuka kindjazia, 

djirãnboroda kidadrꓥda  juẽburu kazia idjaba zode odjirude.

¡BAIZIDADA!  

¿Kãrẽda jawua nῦmῦ? ¿bada baizika? ¿ba unbea bazika? 

¿deuremiaka? Bokorroba abeda kabaẽbazia itera ña 

numezia. Ĩnbanarãrã dau perabudaba wuãnbarikuazia. 

¿Wuayakuza Jẽndaa zedaba deburu druade penẽñinẽ? 

Kabudꓥdurã, baridua purrua panãbarimãa, mãngudeburu 

piki panezidada.

Baidora kirῦnumuba juepua wuezia 

mongaradea jama be bezia.

Wũãrãda, jãwũã bua Elenarã.

¡PRÁCATA
PACATA
PUM!

¡Mãnne akũbudade kũrãzada jawua bazia! 



Idjira kurãza bibariminã ũnbi 

aduabua Idjaba nokodebema ẽã…

¡Ãrĩbeada jãwuã 

tabea!

Ẽmberãrãba krĩndja panῦda dora jaĩbana kirãka akubapeda nẽnbabizida. 

Mãwuã minã nẽ ãrinarã nẽnbakada. Jamã tabepeda jãn baidora arĩzia, 

dodikarẽarã biẽẽbezia: Ĩnbanakarẽã, bakurukarẽã, kabudꓥdurãzida, 

Elenazida, muda idjaba bededa, barãzida.

- ¡õrãnada! ¡baidora 
arĩbudada! Drua jiradada!

Wuarrarãba idubuzidaa ãndjia okirĩã pananãrã ara mãnda poya odaẽbera kĩrῦ 

wuãnãpeda bedea wuãnzidaa: - ¡Joo, ¡jumãya jarazia!
¿idjira bedeakada jãwuã bazia?

Elenarã edaa piãnka wuãzia idjiduba krĩndja bazia drua jiraida. Kõrãzabari beudada 

idjaba jarazidaa wuarrarãba ãndji borode Purruga wuãbari buzibazia zãnkudꓥ kirãka.

Krĩndjada: “jãngu kῦrãzabarira ara jawuã tabeada, jumã arĩbeara ãĩ bata bueidabua. 

Dora wuagaidabua dadji djãnba diabariberã mãwuã jarabarida dji nẽ kababu werãba.

Wuarrazakerãda ume dueda kuipanazidãã juẽzidaa korãzabari arĩna 

mãa jumã ẽnta kuadi karẽã. akubꓥrude, Elenaba krindjaẽ biazia:



Bariburu dora wuãnbua baridua druade 
idjaba dji unũbadada dewuaru domẽ. 
Deburu dome, debura dome” idji 
boroda puaba jẽngai kirãka 
numẽ baribẽrã idjia jurazia 
idji karebadida.

 wuãbaria mããri kiruda buda tudada aukãra erobua nãẽna 

bema kirãka unubibaria mãn boro tudara. Idjia jarabaria bedeada kirãka. Mãn 

karẽaburu Elenaba ĩjãnbuda mãngu ẽmbẽrãbã jarabura kaba obaribẽrã. Idjia 

jarabua jῦmarãa zawuãburu odida. Bariburu chongoba panõrabaria: 

jãngu djoraba trῦãbira biya bubẽrã, idjaba ipidabibaria baido bea jirabu kirãka. 

Mãn karẽãburu Elenaba krindja barida idjiaburu mãngura biya oida Jumãrãda 

burzida duanazida karebadibẽrã. Jãnguburꓥ Irmaba panuzia:

- Idjia diazia, dadji kirãndarra bira ipidazia, kῦãbazia.

idjira wuaita beara bubẽrã jumãrã kañabara. Idjira nẽ okaba bua jari trꓥabi 

zabada kirãka dji jurenῦmunẽ jumãrãmẽ idjia jarabarida biaduananida. 

Elenaba krĩndjabuda idjiaburu juma kaba oida, idjira krindjada bia erobua 

mãuba biaberida jῦmãrãme. Bariburu Anaba Panõbaria:

- idji bedeara jarabuda ba kirãkã: - wuãda jẽmẽnẽ borokokoabume-.

- Mãnne Pirawῦãbarida jῦmãña kaidu bedaberã… ¡aduabubẽrã karẽã iteada!

Idjia chongora akude 

Ara mãngude Elenaba djora Irmarã akude wuãbaria,   

Jũmã biya beda kãrẽã, Elenaba Anada akude wuãnbazia,

-¿Mũ? ¡Mũẽã! 

-¿Mũ? ¡Mũẽã!

-¿Mũ? ¡Mũẽã! 



“¿Mũ?
¡Mũẽã!

¿Mũ?
¡Mũẽã!

¿Mũ?
¡Mũẽã!”,
Elenaba ũrĩbebarida 

ara kadrua dji 
bedeadada. 

Nẽ kirĩaẽã Do Orrojãka tabezia idjaba kabudꓥdurãba 

akubuda, idji duba ibidibaría,  

Elenaba jarai naẽna pio azida, mawuãburu uribua: 

- Mẽrã, Elena! Mura trꓥn jarabadaa Rosita. Bia zeda 

kau mῦ druara kabudꓥdu dẽa-. 

¡Ĩnjãĩ karabuba! Akunῦmῦda jipaa Rosita dauda, 

kabudꓥdu dji arada. 

kabudꓥdu druade bemarãba jarapanῦda Elenarã zeida 

drua kabade bedea bia jarada berã idji babarimãã. 

Mãn misaa ꓥntãa eyadaa wuãnbudade ãndji 

Odjabadamãã, Elenaba ibidizia: 

“¿muã zawuaburu oidabu?”  

Kabaẽne, puajãrãra wuaribua, bakuruda 
drazoa wuabaria, bajãzida tũm   wuãnbarizia.

Elenarã mããrĩ 
bua… kabud  du 
Kirãka-



-¿Zawua ozidada
Mããri kedeaba nãn 
Dera juma wuaña 
wuaibuanũmũrã?

 dadjirãba kaba panῦa 

mããrĩ kedeada, bariburꓥ jῦmã dji jurenῦmῦnẽ poyadida panua mãngu wuaibua 

nῦmῦrã, mãngudera, dadjirãrã zokarã numua -Rositaba mãwuã jarabua.

Elenaba akubua kabudꓥduda zawuãburu obu kabaya idjia mãn krindjade biara 

oibẽrã; ãdjirã uria eda duanunẽ bio bedeabadada, abarika juwuara diapanua, 

ãndji duba karebadruanumabaria mawuã nῦmumĩnã nẽã ãdji edara mawuã 

biẽe odira. Jumãrãba mãngu kabudꓥdu druara akudida panua. Mãn misa 

Rositaba akῦbibua kabudꓥdurãda, Elenaba biara unῦbua. Mãmabe juẽnbua idji 

nibadamãã kabudꓥdurãba ozidada ãndji trꓥãbira jumãrãda bairadamarẽã. Baira 

panuda, Baira panunẽ, Elenarã jẽnda zeburude idji bada kirãka wuayakuza bezia.

-Mawuã panuminã mãngura akudiẽ panua,

idji ẽmberãrãda akukuade, Drõãrãrãda idji kaibe bazide unupedadada, 

bakuruzida, dji jãureda, ĩnbuzodezida. Mãngu druade idjira abarika 

wuarizidada Elenamẽ mãngude akubabarizida. Dji barĩrãba idji karẽã 

trajapanunẽ idjira nẽ kababizidada, mãngudeba idjira wuãnzida bedea 

wuaibua ode, mamãã eda wuãnpeda Bedea jaradroanumeinẽ ẽmberãrãda 

biara kaba odikarẽã jumarã itea. 

Abari ewuãride diputada Laura Rioba akude wuãnbazia Imama Puruda. 



Mawuã bazia, diputada Kirãka juẽnãrã.

Elenaba kabada karẽã, idjime bedea panunẽ mãngura unizida nẽ arĩnumurã 

dueda. Kareba kĩrĩa dogozida biara idji krindjada nῦmuibẽrã ẽjuãrã ara mãn 

kirãka jarazia wuaya kuza zeida.

Nurẽma diapeda, Elenaba idji perara ãnguya bezia mãnne wuãnzia 

burzida nekabade jaradia badamãã. Aramãa trῦnzia idji abarikãrãda dji 

jꓥrezidada,bedeadia dadji zokai kedeadebemeda,dji beudazida jaradi karẽã. 

Juẽna pedada karẽã, idjia baidoda mititia djumuda juediazia.

¡MINGUIA 
CHUMUA!

-Jumãrãba jarazidada kĩrãndarra biẽ nupananarã.

-Manda izabe kaba odaẽrã, ababe eropananiã baido biẽ 

djumuda dodikarẽã- Elenaba jarabua. Jumãrãba idjida 

akudapeda ibidipanua. Elenaba mãnda jarabuda duedara biẽẽ 

numuda, bariburu wuarrazakerã, wuerãzakerã itea idjia jarazia 

bedeara wuaibua numurã Corotú bakuru nῦmu kĩrãka.

¡Mãn baidoda dozidara beudida panũã! 





20

“Drõãrãburu kaba odia”,   Titoba jarabuda wuadí wuãinaẽna, Mãnnẽ 

Jumãrãda idji kaidu wuãnada.

Elenaba akubaribẽrã kababuda idji ẽmberãrã zawuãburu 

beada, ãdjia jarabua: 

-Urĩnãda, zedada, akudada, mããri maãrine jumarãda 

numunẽ poyadia dadjirãba okirĩa panu krindjada.

Doba dadjirã meburu jarapeda bakĩriãbua jumarãmẽ, barãã 

jῦmã biya akubiya: Pedrora Juanamẽ dozu kaba panua, 

mãngude ãdjira dueda nẽ arĩnãda tabeara drꓥa biara budia. 

Marioda Joséfinamẽ krindjaba nẽkaba beabẽrã, mãngudeba 

ãdjia nẽ ãrĩnãrã zꓥguabeada aña buekuadia. Mãngudeba, 

mirnada titome, biya nẽ bukaba panuda. Ãdjia kaba budida 

kabadamareã nẽ arĩnada ẽmberãrãba duedaa  batarãnamarẽã. 

Mititia odaẽburu idjaba biya imanumaida buda.



Mãngudeba Elenaba ijãbizia
Jumãrãba karebadida panũa
Dadjirã krĩndjada bupanũnẽ. 

Mãwuãburu, ãndjirãrã mãngu bedea jarapanῦnẽ 

ewuarira wãbipanuã dora biya ĩma amedada. 

Djirua bupanãnapeda, burzida droanῦnẽ bia bea baria.

Mãwuã bia droãnunẽ drõarãda auduara wuãnzidaa.

Drõã chongoba idji bedea bã kabuba idjia jarabaria idji kaita 

panãbadaa. Djora irmaba mãmaã akukirude, trꓥãnbua 

dadjirã naẽna bema kirãka jῦmarãda ipidabibaria. 

Anaba idjida jarabaria mãn nẽ ãrĩnarã ãnbaa buedida ara
mã  neba korãzabãri arĩnarã nẽ udikarẽãburu biya eropenezidada. 

Mãngudeba wuaribua dadji nẽudara jumãrãba bupanῦbẽrã:

“Imama dora ara idjibada kirãka beida”. Elenaba ãndjia 

kĩrãnẽ babibaria baidora idjia jarabuda wuagadida djãnbada 

diabaribẽrã. Imama purude ẽmberãrãba, jarapanῦda Elena 

kakua bari edazidada krĩndja biada jumãrã itea. Idjaba 

kabudꓥdurã kakuabari.

Abarika kabud  durãmẽ, dadjia kaba kaba eropanũda nẽ 

odira idjaba karebadida panũbẽrã dewuarãrã zida.

Diputada Rioba idjia bedea jarabadara wuãrã bazida mãngu 

druadea wuayakuza akude zeira idjira burzida bazida 

Elenaba parura ãmba jure erobabaribẽrã, mawuãburu idjia 

edazia kĩriãbadara, mãnne idjia poyaẽda krĩndja bazia.

Mawuã bazía diputadaba Elenarã 
edopeda edezia Asamblea kababide.

Idji djirua bubabarimãã mamãbꓥru bedeara kaba obadaberã 

Imama purura biara jirῦ nibẽrã. 

Kabudꓥdurãda dji jirῦ zakera ꓥntu jiradapeda bia numẽãzia:

“¡juuy!” “¡juuy!” “¡oii!”.
Bariburu ¿kaiba jarazi kabudꓥdurãzida wuãnida?

Elena badabara ãndjizida edekazidaa. Mawua bakazia. 

¿  rĩpanuka?





26

iBididia:
Aba. ¿Elenarã zawuã bu? ¿Karẽda bia obari idji karẽã? 

ũme. ¿Karẽda Elenaba jaradiabu imama puru kirã awuara oira?
¿zawua poyab  ?
 

Ũnbea. Trũn jarada karẽda kirã awuara oidabu druadera idjaba b   
nẽkabada jaradiabarimãã, ara mãngu odade b   krindjada edaira.
¿kairãa bua ibidiidabu?

Kĩmarĩ. ¿Elenaba karẽda unũzi idji abarikãrã krĩndjade?
¿Karẽda erobu b   kakuadera?

1.

2.

3.

4.









Naãrã wẽrãrã dji jῦrẽbadamãa krĩndja edabadamãã 

panamanẽbema wẽrãrãda ãnba duanuã kirã tãntoa krĩndjada 

mamã barada. Ãdji areba jarapanua zawuaburu karebadida wuẽrãrã 

biara krĩndjada edadamarẽã, ãndji papa kirãka, papa djora, ãdji apipi, ãndji 

djabakau, djaba wẽrã idjaba dji ibia zãngume, eda wuãnamarẽã jῦmãrã drua 

karẽã. Jumãrãba edadapeda idjira badida panua dadjirã boroda babidida panua 

nãngu drua karẽã, Diputada kirãka, alcaldesa kirãka, Representante kirãka dji boro 

wuaibua badapeda nãngu druara kaba jĩrunĩã.

